
ᓄᓇᓕᖕᓂ ᒐᕙᒪᒃᑯᓐᓂᓗ ᐱᔨᑦᑎᕋᖅᑎᒃᑯᑦ 
 
 

ᓄᓇᓕᕆᓂᖕᒧᑦ ᐊᑐᐊᒐᖅ 
 
 
ᐱᒋᐊᕐᓂᖓ 
 
ᓄᓇᕗᑦ ᒐᕙᒪᒃᑯᖏᑦ, ᐱᔪᓐᓇᕐᓂᖃᖅᑎᑕᐅᓪᓗᑎᑦ ᑮᓇᐅᔭᓕᕆᓂᕐᒧᑦ ᐱᖁᔭᖓᑎᒍᑦ, 
ᐃᑲᔪᖅᑐᐃᔪᓐᓇᖅᐳᑦ ᐱᕙᓪᓕᐊᑎᑕᐅᓂᖏᓐᓂᑦ ᓄᓇᓖᑦ ᓄᓇᖁᑎᖃᕐᑎᑕᐅᓗᑎᒃᓗ ᐃᒡᓗᒃᓴᓄᑦ 
ᓄᓇᓕᖕᓄᓪᓗ ᐱᕙᓪᓕᐊᓂᕐᒧᓪᓗ. 
 
ᑐᙵᕕᖏᑦ 
 
ᐅᓇ ᐊᑐᐊᒐᖅ ᑐᙵᕕᖃᖅᑐᖅ ᐅᑯᓇᓂ ᒪᓕᒃᑕᐅᔭᕆᐊᓕᖕᓂᒃ: 
 
• ᓄᓇᓖᑦ ᐱᕈᖅᐸᓪᓕᐊᓂᖏᑦ ᐱᓕᕆᐊᖑᓪᓗᐊᖅᑐᑦ ᑮᓇᐅᔭᖅᑐᓗᐊᙱᑦᑐᒃᑯᑦ, 

ᐊᑐᐃᓐᓇᒐᒃᓴᓕᐅᕐᓗᑎᒃ, ᖃᓄᐃᙱᑦᑎᐊᕐᑐᓂᑦ ᓄᓇᓕᖕᓂᑦ ᓴᐳᔾᔨᓗᑎᒡᓗ ᑭᒃᑯᓕᒫᑦ 
ᖃᓄᐃᙱᑦᑎᐊᕐᓂᖏᓐᓂᑦ. 
 

• ᓄᓇᒧᑦ ᐱᕙᓪᓕᐊᑎᑦᑎᓂᕐᒧᑦ ᐊᑭᖏᑦ ᐅᑎᕐᑎᑕᐅᔪᐃᓐᓇᕆᐊᓖᑦ. 
 

• ᓄᓇᐃᑦ ᐊᑐᐃᓐᓇᐅᓪᓗᐊᖃᑦᑕᖅᑐᑦ ᐱᔭᕆᐊᖃᓕᕌᖓᑕ. 
 

• ᓄᓇᓕᐊᖑᓯᒪᔪᑦ ᓄᓇᓕᖕᓂᑦ ᐊᑭᑐᓗᐊᓪᓗᐊᙱᑦᑐᑦ. 
 

• ᓄᓇᓕᖕᓂᑦ ᑯᐊᐳᕇᓴᐃᑦ ᑮᓇᐅᔭᖅᑖᕐᕕᖃᑦᑎᐊᓪᓗᐊᖅᑐᑦ ᓄᓇᓕᕆᔾᔪᑎᒃᓴᒧᑦ 
ᐊᑯᓂᐅᓗᐊᙱᑦᑐᒃᑯᑦ. 
 

• ᓄᓇᓕᖕᓂᑦ ᑯᐊᕈᕇᓴᕆᔭᐅᔪᑦ ᑲᒪᒋᔭᖃᓪᓗᐊᖅᑐᑦ ᓄᓇᓕᕆᓂᖕᒥᑦ ᓴᙱᓂᖏᓪᓗ 
ᐃᓱᓕᑕᐅᓗᑎᒃ. 

 
ᖃᓄᐃᓕᖓᓂᖓ 
 
ᐅᓇ ᐊᑐᐊᒐᖅ ᑐᕌᖓᔪᖅ ᓄᓇᓕᐊᖑᓯᒪᔪᓄᑦ ᑮᓇᐅᔭᖃᖅᑎᐅᔪᓄᓪᓘᓐᓃᑦ ᓄᓇᓕᓕᒫᒧᑦ 
ᓄᓇᕗᒻᒥᑦ. ᓄᓇᓕᖕᓂᑦ ᑯᐊᐳᕇᓴᐃᑦ ᐊᖏᕈᑎᑖᕐᓂᐊᕐᐳᑦ ᑮᓇᐅᔭᒃᓴᓄᑦ ᓄᓇᓕᕆᓂᖕᒧᑦ 

ᐃᓛᒃᑰᖅᑐᓂᑦ ᑮᓇᐅᔭᒃᑯᕕᖕᓂᑦ, ᐃᓛᒃᑰᖅᑐᓂᑦ ᑮᓇᐅᔭᒃᑯᕕᖃᙱᑉᐸ ᓄᓇᕗᑦ ᒐᕙᒪᒃᑯᖏᑦ 
ᐊᖏᕈᑎᑖᖅᑎᑦᑎᔪᓐᓇᖅᑐᑦ ᒪᓕᒡᓗᑎᒃ ᐆᒥᖓ ᐊᑐᐊᒐᒥᑦ. 
 
ᑐᑭᖏᑦ 
ᓄᓇᓕᖕᓂ ᒐᕙᒪᑦ 
ᓄᓇᓕᖕᓂᑦ ᑯᐊᐳᕆᓴᖏᑦ ᐅᕝᕙᓘᓐᓃᑦ ᕼᐋᒻᒪᓚᒃᑯᑦ ᑯᐊᐳᕆᓴᖃᙱᑉᐸᑕ, ᓄᓇᓕᖕᒥ 
ᒐᕙᒪᒋᔭᐅᔪᒥᑦ ᐃᓕᓴᕆᔭᐅᓯᒪᔪᒥᑦ ᒥᓂᔅᑕᕆᔭᐅᔪᒧᑦ ᓄᓇᓕᓐᓂ ᒐᕙᒪᒃᑯᓐᓂᓗ. 
 
ᐊᖏᕈᑎ 
ᐊᑐᕐᑕᐅᓲᑦ ᓄᓇᓕᖕᓂᑦ ᑯᐊᐳᕇᓴᕆᔭᓂᑦ ᐊᖏᕐᖢᑎᒃ ᐊᑭᓕᕐᓱᐃᓂᐊᖕᓂᕋᖅᖢᑎᒃ ᓇᓗᓇᐃᕐᓯᒪᔪᑦ 
ᐊᑐᕐᑐᐊᕐᑕᑦ, ᕿᑐᕐᖏᐅᕈᑖᓂᒡᓗ ᐊᑭᓕᕐᓱᐃᓗᑎᒃ ᐅᖃᖅᓯᒪᔪᒥᑦ ᐊᑭᐊᓂᑦ ᖃᓄᕐᓗ 
ᐊᑯᓂᐅᑎᒋᔪᒧᑦ, ᐊᑭᓕᐊᓂᓛᕐᓗᒍᓗ ᑕᒪᖕᓂᑦ ᐋᖅᑭᒃᑕᐅᓯᒪᔪᒥᑦ ᐅᓪᓗᖕᒥᑦ ᓇᒥᓪᓗ. 
 
ᐱᕙᓪᓕᐊᓂᕐᒧᑦ ᐊᑭᖏᑦ 
ᐊᑮᑦ ᓴᖅᑭᑦᑐᑦ ᓄᓇᓕᕆᓂᖕᒧᑦ ᐲᔭᓚᐅᖅᑳᖅᖢᒋᑦ ᒪᑭᒪᐅᑎᑎᒍᑦ ᑮᓇᐅᔭᖃᖅᑎᑕᐅᔾᔪᑏᑦ 
ᐊᑭᑐᔫᑎᓄᑦ ᐊᐃᑦᑑᑎᓄᑦ ᐃᑲᔫᓯᐊᑎᒍᓪᓘᓐᓃᑦ ᐱᔭᐅᔪᑦ ᓄᓇᕗᑦ ᒐᕙᒪᒃᑯᖏᓐᓂᑦ. ᐊᑭᓕᕆᐊᓖᑦ 
ᐅᑯᐊᖑᑐᐃᓐᓇᕆᐊᓖᑦ, ᑭᒡᓕᖃᕋᑎᒃ ᐅᑯᓄᖓ: 
 

(a) ᐱᕙᒌᔭᐃᓂᖅ ᑎᑎᕋᐅᔭᑎᒍᓪᓗ ᓴᓇᒪᓂᖓᓄᓪᓗ ᖃᐅᔨᓴᖅᑕᐅᓂᖏᓐᓄᓪᓗ; 
(b) ᑮᓇᐅᔾᔭᒃᓵᓄᑦ ᐃᑲᔫᑎᓄᓪᓗ ᕼᐋᒻᓚᑦᑯᑦ ᓄᓇᓕᕆᔨᖏᓐᓄᑦ; 
(c) ᐱᓕᕆᐊᒥᒃ ᐊᐅᓚᑦᑎᓂᖅ; 
(d) ᓯᓚᒥᓯᐅᑎᒐᓚᐃᑦ; 
(e) ᐊᖅᑯᓯᐅᕐᓂᖅ; 
(f) ᓱᓪᓗᓖᑦ ᑰᓕᐊᓪᓗ; 
(g) ᐱᓱᒡᕖᑦ; 
(h) ᑐᐊᑉᐱᖅᓱᕆᐊᓕᒃ ᑰᑦᑎᐊᖁᓪᓗᒍ;  
(i) ᒥᕐᖑᐃᕐᓯᕐᕖᑦ ᕿᑎᒡᕖᓪᓗ; 
(j) ᐱᓱᑲᑕᒡᕕᐅᓲᑦ; 
(k) ᓱᓪᓗᓖᑦ ᐃᒪᖕᒧᑦ ᑯᕕᖅᑕᕐᕖᓪᓗ; 
(l) ᐊᖅᑯᑎᓄᑦ ᐊᑎᖃᕐᕕᖏᑦ ᓇᓗᓇᐃᒃᑯᑕᓪᓗ; 

(m) ᐅᐊᔭᐃᑦ (ᓇᐹᖅᑐᓪᓗ); 
(n) ᐃᑯᒪᓄᑦ; 
(o) ᒪᓕᒐᑎᒍᑦ ᖃᐅᔨᓴᕈᑎᓄᑦ; 
(p) ᐅᖃᓘᑎᓄᑦ ᑐᓴᐅᒪᔪᓕᕆᓂᖕᓄᓪᓗ ᐱᔨᑦᑎᕋᐅᑎᑦ; 
(q) ᓄᓇᑖᕋᓱᖕᓂᑦ ᐊᒻᒪᓗ/ᐅᕝᕙᓘᓐᓃᑦ ᐊᑐᕈᓐᓃᖅᑎᑕᐅᓂᖏᓐᓄᑦ ᐊᑭᖏᑦ; ᐊᒻᒪᓗ 
(r) ᑮᓇᐅᔭᖃᖅᑎᑕᐅᓃᑦ ᕿᑐᕐᖏᐅᕈᑎᓄᓪᓗ ᐊᑭᓕᒐᒃᓴᓕᐊᑦ ᓄᓇᒥᑦ ᐋᖅᑭᒃᓱᐃᔾᔪᑎᓄᑦ. 

 
ᓄᓇᓕᕆᔩᑦ 
ᑭᒃᑯᓕᒫᓄᑦ ᐃᓛᖅᑰᖅᑐᓄᓪᓘᓐᓃᑦ ᑎᒥᐅᔪᑦ ᓄᓇᓕᕆᓲᑦ. 
 
ᓄᓇᒥᑦ ᐊᑐᐃᓐᓇᕈᖅᑎᑦᑎᓂᖅ 

ᐋᖅᑭᒃᓱᖅᑕᐅᕙᓪᓕᐊᓂᖓ ᓄᓇ ᓴᓇᕝᕕᐅᓂᐊᕐᓗᓂ ᐃᓚᓯᒪᓂᒃᑯᑦ ᑭᒃᑯᓕᒫᓄᑦ ᐱᔨᑦᑎᕋᐅᑎᑎᒍᑦ 
ᓲᕐᓗ ᐊᖅᑯᑎᓄᑦ, ᑯᕝᕕᕕᖕᓄᑦ, ᐆᒻᒪᖅᑯᑎᓄᑦ ᒪᓕᒐᑎᒍᓪᓘᓐᓃᑦ ᖃᐅᔨᓴᕈᑏᑦ. 
 
ᓄᓇᓕᕆᓂᖕᒧᑦ ᐊᖏᕈᑎ 
ᐊᖏᕈᑎᒥᑦ ᐊᓯᐊᓂᒡᓘᓐᓃᑦ ᑮᓇᐅᔭᒃᑯᕕᖕᒥᑦ ᓴᖅᑭᑕᐅᓯᒪᔪᑦ ᓄᓇᓕᕆᓂᖕᒧᑐᐊᖅ ᐱᔭᐅᕙᒃᖢᑎᒡᓗ 
ᑮᓇᐅᔭᓕᐊᑎᒍᑦ ᐊᑐᕐᑐᐊᕐᑕᐅᓂᖓ ᓄᓇᐅᑉ. 
 
 
 
 
ᓄᓇᓕᕆᓂᖕᒧᑦ ᐊᖏᕈᑎᒧᑦ ᐊᑐᕐᑐᐊᕐᓂᖕᒧᑦ ᒪᓕᒐᕋᓛᖅ 
ᒪᓕᒐᕋᓛᖅ, ᒪᓕᒃᖢᑎᒃ ᓄᓇᓕᖕᓂᑦ ᒪᓕᒐᓕᐊᑎᒍᑦ, ᑲᔪᓯᑎᑕᐅᓯᒪᔪᖅ ᓄᓇᓕᖕᓂᑦ 
ᑯᐊᐳᕇᓴᖏᑎᒍᑦ ᐊᖏᕈᑎᑖᖕᓂᐊᕐᓗᑎᒃ, ᐊᓯᐊᒍᓪᓘᓐᓃᑦ ᐊᑯᓂᐅᔪᒃᑯᑦ ᑮᓇᐅᔭᖃᖅᑎᑕᐅᓗᑎᒃ, 
ᓄᓇᕗᑦ ᒐᕙᒪᒃᑯᖏᓐᓂᑦ ᑮᓇᐅᔭᒃᑯᕕᖕᒥᓪᓘᓐᓃᑦ, ᐱᔪᓐᓇᕐᑎᑕᐅᓯᒪᓪᓗᑎᒃ ᒪᓕᒐᑎᒍᑦ, 
ᓄᓇᓕᕆᓂᐊᖕᓂᖕᒧᑦ. 
 
ᓄᓇᒥᓕᕆᓂᖕᒧᑦ ᑮᓇᐅᔭᑦ 
ᐃᓛᒃᑰᖓᔪᖅ ᑮᓇᐅᔭᑦ ᓴᖅᑭᑕᐅᓯᒪᔪᑦ ᓄᓇᓕᖕᓂᑦ ᑯᐊᐳᕇᓴᕆᔭᓂᑦ ᐊᑭᓖᕝᕕᐅᕙᖕᓂᐊᕐᓗᑎᒃ 
ᓄᓇᒧᑦ ᐊᑐᕐᑐᐊᕈᑎᓄᑦ. 
 
ᓄᓇᓕᖕᓂᑦ ᐊᖏᕈᑎᓄᑦ ᕿᒥᕐᕈᔨᑦ ᑲᑎᒪᔨᕋᓛᖏᑦ 
ᑲᑎᒪᔨᕋᓛᑦ ᓄᓇᕗᑦ ᒐᕙᒪᒃᑯᖏᓐᓂᑦ ᑲᑐᔾᔨᓪᓗᑎᒃ ᓴᖅᑭᑕᐅᓯᒪᔪᑦ ᒥᓂᔅᑕᓄᒃ ᓄᓇᓕᖕᓂᑦ 
ᒐᕙᒪᒃᑯᓐᓂᓪᓗ ᐱᔨᑦᑎᕋᖅᑎᒃᑯᓐᓂᑦ ᑮᓇᐅᔭᓕᕆᔨᒃᑯᓐᓂᓪᓗ, ᕿᒥᕐᕈᓂᐊᕐᓗᑎᒃ ᓄᓇᓕᕆᓂᖕᒧᑦ 
ᐊᖏᕈᑎᓂᑦ ᐊᑯᓂᐅᔪᒧᓪᓘᓐᓃᑦ ᑮᓇᐅᔭᖅᑖᕋᓲᑎᓂᑦ ᓄᓇᓕᖕᓂᑦ ᑯᐊᐳᕇᓴᒃᑯᖏᓐᓂᑦ.  
 
ᓄᓇᓕᖕᓂᑦ ᑯᐊᐳᕇᓴᕆᔭᑦ 
ᓄᓇᓕᐅᔪᒥᑦ ᒐᕙᒪᒋᔭᐅᔪᖅ ᐋᖅᑭᒃᓱᖅᓯᒪᓪᓗᓂ ᓄᓇᓕᐸᐅᔭᐃᑦ, ᓄᓇᓖᑦ ᓄᓇᓕᕋᓛᓪᓗ 
ᐱᖁᔭᖓᑎᒍᑦ, ᐅᕝᕙᓘᓐᓃᑦ ᕼᐋᒻᓚᑦᑯᑦ ᐱᖁᔭᖓᑎᒍᑦ. ᐱᔾᔪᑎᒋᓪᓗᒍ ᐅᓇ ᐊᑐᐊᒐᖅ, "ᓄᓇᓖᑦ 
ᑯᐊᐳᕇᓴᒃᑯᖏᑦ" ᐃᓚᖃᙱᑦᑐᑦ ᑯᐊᐳᕇᓴᓂᑦ ᓴᖅᑭᑕᐅᓯᒪᔪᑦ ᓄᓇᓕᖕᓄᑦ ᐱᖁᔭᖓᑎᒍᑦ. 
 
ᓄᓇᖕᓂ ᐱᓕᕆᐊᒃᓴᑦ ᐱᔨᑦᑎᕋᐅᑏᓪᓗ 
ᑕᒪᒃᑯᐊ ᐱᓕᕆᐊᒃᓴᐃᑦ ᐱᔨᑦᑎᕋᐅᑏᓪᓗ ᑲᒪᒋᔭᐅᒐᔪᒃᑐᑦ ᕼᐋᒻᒪᓚᒋᔭᐅᔪᓄᑦ, ᐃᓚᒋᔭᐅᓗᓂ 
ᐃᒥᖅᑕᕐᓂᐅᔪᖅ; ᓄᐊᑦᑎᓂᖅ, ᑲᒪᒋᔭᖃᕐᓂᕐᒥᑦ ᐊᒻᒪᓗ ᐃᓕᓯᑦᑎᐊᓂᕐᒥᑦ ᑭᓈᓗᓐᓂ 
ᐊᑦᑕᕐᕕᒻᒨᑦᑕᐅᔪᓂᓪᓗ; ᐃᑯᐊᓪᓚᔪᖃᓕᖅᐸᑦ ᓴᐳᔾᔨᓯᒪᓂᕐᒥᑦ; ᐊᖅᑯᑎᓂ ᑲᒪᒋᔭᖃᕐᓂᕐᒥᑦ; 
ᐱᙳᐊᖅᑐᓕᕆᓂᖅ; ᒪᓕᒐᓕᕆᔨᕋᓛᓕᕆᓂᖅ; ᓄᓇᐅᑉ ᐊᑐᖅᑕᐅᓂᖓᓂ ᑲᒪᒋᔭᖃᑦᑎᐊᕐᓂᕐᒥᑦ 
ᓄᓇᓕᐅᔪᒧᑦ ᐱᕙᒌᔭᐃᓂᖕᒧᓪᓗ. ᐃᓚᖃᕈᓐᓇᕐᒥᔪᖅ ᓄᓇᓕᕆᓂᕐᒧᑦ ᐊᐅᓚᑦᑎᓂᕐᒥᑦ, 
ᐊᑐᖅᑐᐊᓂᕐᒥᑦ ᐊᒻᒪᓗ ᓄᐊᑦᑎᓂᕐᒥᑦ ᐃᒡᓗᒋᔭᐅᔪᓄᑦ ᑖᒃᓰᔭᐃᕈᑕᐅᔪᓂᑦ. 
 
ᐃᒻᒥᒃᑰᖅᑐᑦ ᓄᓇᒥᑦ ᐊᑐᐃᓐᓇᕈᖅᑎᑦᑎᓂᖅ 
ᐊᑐᖅᑕᐅᓲᖅ ᐃᒻᒥᒃᑰᖅᑐᑦ ᑯᐊᐳᕇᓴᐃᑦ ᓄᓇᖃᕌᖓᒥᒃ ᓄᓇᓕᕆᔨᓗ ᑲᒪᒋᔭᖃᖅᖢᓂ 
ᑮᓇᐅᔭᖃᖅᑎᑦᑎᓂᖕᓂᑦ, ᓴᓇᔭᐅᓂᖓᓂᑦ ᓴᒃᑯᑕᐅᓂᖓᓂᒡᓗ ᓄᓇᐅᑉ. 

ᐱᓕᕆᐊᒃᓴᑦ ᑲᒥᒋᔭᒃᓴᓪᓗ 
 

1) ᒥᓂᔅᑕ 
 
ᒥᓂᔅᑕᕆᔭᐅᔪᖅᓄᓇᓕᖕᓂ ᒐᕙᒪᒃᑯᓐᓂᓗ ᐱᔨᑦᑎᕋᖅᑎᒃᑯᑦ: 

 

a) ᖁᔭᓈᖅᓯᔪᓐᓇᖅᐳᖅ ᐊᑭᓕᖅᓱᐃᔩᑦ ᐊᖏᖅᑕᐅᔭᕆᐊᖃᖕᓂᖏᑦ ᓄᓇᓕᕆᓂᖕᒧᑦ 
ᐊᖏᕈᑎᖏᓐᓂᑦ ᒪᓕᒃᓗᓂ ᓄᓇᓖᑦ ᒪᓕᒋᐊᓕᖁᑎᖏᓐᓂᑦ ᑎᑎᕋᖅᓯᒪᔪᖅ ᐊᑖᓂ 150 
ᓄᓇᓕᐸᐅᔭᐃᑦ, ᓄᓇᓖᑦ ᓄᓇᓕᕋᓛᓪᓗ ᐱᖁᔭᖓᑎᒍᑦ, ᕼᐋᒻᓚᑦᑯᑦ ᐱᖁᔭᖓᑎᒍᓪᓗᑦ. 
 
 

b) ᐅᓂᒃᑳᓕᐅᓲᖅ ᒥᓂᔅᑕᒧᑦ ᑮᓇᐅᔭᓕᕆᔨᒃᑯᓐᓄᑦ ᓈᒻᒪᒃᑐᒃᑯᑦ ᓄᓇᓕᕆᓂᖕᒨᖓᔪᓂ 
ᐊᖏᕈᑎᓂᑦ ᑐᒃᓯᕋᐅᑎᓂᑦ ᐆᒧᖓ ᐊᑐᐊᒐᒧᑦ; 
 

c) ᐱᓕᕆᖃᑎᖃᕐᓗᓂ ᒥᓂᔅᑕᒥᑦ ᑮᓇᐅᔭᓕᕆᔨᒃᑯᓐᓄᑦ, ᐋᖅᑭᒃᓯᓂᐊᖅᐳᑦ ᓄᓇᓕᖕᓂᑦ 
ᐊᖏᕈᑎᓄᑦ ᕿᒥᕐᕈᔨᑦ ᑲᑎᒪᔨᕋᓛᖏᑦ; 
 

d) ᐃᓕᓴᕐᓯᓂᐊᖅᐳᑦ ᓄᓇᓕᖕᓂᑦ ᐱᔪᓐᓇᕐᓂᓖᑦ ᐱᔾᔪᑎᒋᓪᓗᒍ ᐅᓇ ᐊᑐᐊᒐᖅ; ᐊᒻᒪᓗ 
 

e) ᐊᖏᖅᓯᔪᓐᓇᖅᐳᑦ ᓄᓇᓕᖕᓂᑦ ᑯᐊᐳᕇᓴᒋᔭᑦ ᓄᓇᓕᕆᓂᖕᒧᑦ ᐊᑐᕐᑐᐊᖕᓂᖕᒧᑦ 
ᒪᓕᒐᕋᓛᖕᓂᑦ. 

 
2) ᒥᓂᔅᑕ ᑮᓇᐅᔭᓕᕆᔨᒃᑯᓐᓄᑦ 

 
ᒥᓂᔅᑕ ᑮᓇᐅᔭᓕᕆᔨᒃᑯᓐᓄᑦ, ᓄᓇᕗᑦ ᒐᕙᒪᒃᑯᖏᑦᑕ ᐊᖏᕈᑎᖃᖅᑎᑕᖏᓐᓄᑦ: 
 
a) ᕿᒥᕐᕈᓂᐊᖅᐳᑦ ᐊᖏᕐᓗᑎᒡᓗ ᓄᓇᓕᕆᓂᖕᒧᑦ ᐊᖏᕈᑎᐅᔪᓂᑦ ᐊᑯᓂᐅᔪᒧᓪᓗ 
ᑮᓇᐅᔭᖅᑖᕋᓲᑎᓂᒃ; 

 
b) ᐊᖏᕐᓂᐊᕐᐸᔾᔪᒃ ᐋᖅᑭᒃᓯᒪᔪᑦ ᐊᑐᖅᑕᐅᔭᕆᐊᓖᓪᓗ ᓄᓇᓕᕆᓂᖕᒧᑦ ᐊᖏᕈᑎᓂᑦ; 

 
c) ᑕᒪᒃᑯᐊ ᓄᓇᕗᑦ ᒐᕙᒪᒃᑯᖏᑦᑕ ᓄᓇᓕᕆᓂᖕᒧᑦ ᐊᖏᕈᑎᖏᑦ ᐊᖏᖅᑕᐅᓯᒪᔪᑦ 

ᒪᓕᒃᑕᐅᒐᓗᐊᕆᐊᒃᓴᖏᓐᓂᑦ ᐊᑐᖅᑕᓄᑦ ᑮᓇᐅᔭᓕᕆᓂᖕᓄᑦ ᓄᓇᓕᖕᓄᓪᓗ ᒪᓕᒐᓂᑦ; 
ᐊᒻᒪᓗ 

 
d) ᓴᖅᑭᑦᑎᓗᓂ ᓄᓇᓕᖕᓂᑦ ᐊᖏᕈᑎᓂᑦ ᕿᒥᕐᕈᔨᑦ ᑲᑎᒪᔨᕋᓛᖏᓐᓂᑦᓄ ᐃᑲᔪᖅᑎᒋᓗᓂᐅᒃ 

ᒥᓂᔅᑕ ᓄᓇᓕᖕᓂᑦ ᒐᕙᒪᒃᑯᓐᓂᓪᓗ ᐱᔨᑦᑎᕋᖅᑎᒃᑯᓐᓄᑦ. 
 

3) ᒥᓂᔅᑕᐅᑉ ᑐᒡᓕᐊ 
 
ᒥᓂᔅᑕᐅᑉ ᑐᒡᓕᐊ ᓄᓇᓕᖕᓂ ᒐᕙᒪᒃᑯᓐᓂᓪᓗ ᐱᔨᑦᑎᕋᖅᑎᒃᑯᓐᓄᑦ ᑲᒪᒋᔭᖃᖅᐳᖅ 
ᐱᓕᕆᐊᖑᓂᖏᓐᓂᑦ ᐃᓗᐊᓃᑦᑐᓕᒫᓄᑦ ᒪᓕᒡᓗᓂ ᐆᒥᖓ ᐊᑐᐊᒐᖕᒥᑦ. 
 



ᐋᖅᑭᒋᐊᖅᑕᖅ:   
ᐃᓱᓕᕝᕕᒃᓴᖓ:  ᑎᓯᐱᕆ 31, 2020 
 ᒪᒃᐱᖅᑐᒐᖅ 5 ᒪᒃᐱᒐᕐᓂ 10 

ᒥᓂᔅᑕᐅᑉ ᑐᒡᓕᐊ: 
 
a) ᑎᒃᑯᐊᖅᓯᓲᖅ ᐱᓕᕆᕝᕕᖕᒥᑦ ᐃᖅᑲᓇᐃᔭᖅᑎᓂᑦ ᓄᓇᓕᖕᓂᑦ ᐊᖏᕈᑎᓂᑦ ᕿᒥᕐᕈᔨᑦ 

ᑲᑎᒪᔨᕋᓛᖏᓐᓂᑦ; ᐊᒻᒪᓗ 
 

b) ᐊᖏᖅᓯᑐᐃᓐᓇᕆᐊᓕᒃ ᐊᑭᓕᐅᑎᓂᒃ ᐃᓱᖓᓂᑦ ᓄᓇᒧᑦ ᐊᑭᑭᒡᓕᒋᐊᕈᑎᒃᑯᑦ. 
 

4) ᒥᓂᔅᑕᐅᑉ ᑐᒡᓕᐊ ᑮᓇᐅᔭᓕᕆᓂᕐᒧᑦ 
 
a) ᑎᒃᑯᐊᖅᓯᖃᑦᑕᕐᓂᐊᕐᐳᖅ ᐱᓕᕆᕝᕕᖕᒥᑦ ᐃᖅᑲᓇᐃᔭᖅᑎᓂᑦ ᓄᓇᓕᖕᓂᑦ ᐊᖏᕈᑎᓂᑦ 

ᕿᒥᕐᕈᔨᑦ ᑲᑎᒪᔨᕋᓛᖏᓐᓂᑦ; ᐊᒻᒪᓗ 
 

b) ᐊᑭᓕᕐᓱᐃᕕᐅᕙᒡᓗᓂ ᐊᖏᕈᑎᓄᑦ ᐊᑭᓕᐅᑎᓂᑦ. 
 

5) ᓄᓇᓕᖕᓂᑦ ᐊᖏᕈᑎᓄᑦ ᕿᒥᕐᕈᔨᑦ ᑲᑎᒪᔨᕋᓛᖏᑦ (ᑲᑎᒪᔨᕋᓛᑦ) 
 
ᑲᑎᒪᔨᕋᓛᑦ: 
 
a) ᐱᓕᕆᓂᐊᖅᐳᑦ ᐃᒃᐱᒍᓱᑦᑎᐊᕐᓗᑎᒃ ᓄᓇᓕᕆᓂᖕᒧᑦ ᐊᖏᕈᑎᓂᑦ ᒪᓕᒡᓗᑎᒃ 

ᑎᓕᐅᕆᔾᔪᑎᓂᑦ ᐊᖏᖅᑕᐅᓯᒪᔪᑦ ᑮᓇᐅᔭᓂᑦ ᐊᐅᓚᑦᑎᓂᖕᒧᑦ ᑲᑎᒪᔨᖏᓐᓂᑦ; ᐊᒻᒪᓗ 
 

b) ᒪᕐᕉᓂᐊᖅᑑᒃ ᓄᓇᓕᖕᓂᑦ ᒐᕙᒪᒃᑯᓐᓂᓪᓗ ᐱᔨᑦᑎᕋᖅᑎᒃᑯᓐᓂᖔᖅᓯᒪᔫᒃ 
ᑎᒃᑯᐊᖅᑕᐅᓯᒪᓪᓗᑎᒃ ᒥᓂᔅᑕᐅᑉ ᑐᒡᓕᐊᓄᑦ ᒪᕐᕉᒃᓗ ᑮᓇᐅᔭᓕᕆᔨᒃᑯᓐᓂᖔᖅᓯᒪᔫᒃ 
ᑎᒃᑯᐊᖅᑕᐅᓯᒪᔫᒃ ᒥᓂᔅᑕᒧᑦ ᑮᓇᐅᔭᓕᕆᔨᒃᑯᓐᓄᑦ. 
 

 
 
 

 
ᒪᓕᒃᑕᐅᔭᕆᐊᓖᑦ 
 
1. ᓄᓇᕗᑦ ᒐᕙᒪᒃᑯᖏᑦ ᐃᓚᐅᓂᖏᑦ ᓄᓇᓕᕆᓂᖕᓂᑦ 

 
(a) ᓄᓇᕗᑦ ᒐᕙᒪᒃᑯᖏᑦ ᐱᖃᖅᑎᑦᑎᖃᑦᑕᖕᓂᐊᖅᐳᑦ ᓄᓇᓕᕆᔾᔪᑎᒃᓴᓂᑦ ᐅᑯᓂᖓ 

ᐊᑐᕆᐊᖃᖅᑐᓂᑦ: 
 
(i) ᓄᓇᓕᖕᓂᑦ ᒐᕙᒪᒋᔭᐅᔪᑦ ᐃᓛᒃᑰᖅᑐᓂᒡᓘᓐᓃᑦ ᓄᓇᓕᕆᔪᓐᓇᙱᓪᓗᑎᒃ; 

 
(ii) ᐃᒡᓗᒃᓴᓄᑦ ᐃᓂᒃᓴᖃᑦᑎᐊᕐᓗᑎᒃ, ᐱᓕᕆᕝᕕᒃᓴᓂᑦ, ᓴᓇᕝᕕᒃᓴᓂᑦ 

ᑭᒃᑯᓕᒫᓅᖓᔪᒃᓴᓂᒡᓗ; ᐊᒻᒪᓗ 
 

(b) ᓄᓇᓕᕆᓂᖕᒧᑦ ᐊᑭᖏᑦ ᐅᑎᕐᑎᑕᐅᖃᑦᑕᖕᓂᐊᖅᐳᑦ ᓄᓇᒧᑦ ᐊᑐᕐᑐᐊᕐᓂᖕᒧᑦ ᐊᑭᖏᑦᑕ 
ᐊᑐᐊᒐᖓᑎᒍᑦ. 

(c) ᐱᓕᕆᐊᓄᑦ ᐱᔪᓐᓇᖕᓂᖃᖕᓂᖕᒧᑦ ᐊᖏᕈᑎ (ᓄᓇᓕᖕᓂᑦ ᐃᑲᔫᓯᐊᕋᑎᒃ), ᒪᓕᒡᓗᑎᒃ 

ᓄᓇᓕᖕᓂᑦ ᐊᑭᑐᔫᑎᓄᑦ ᐃᑲᔫᑎᓄᑦ ᐊᑐᐊᒐᓂᑦ ᓄᓇᓕᖕᓄᑦ ᐊᑭᑐᔫᑎᓄᑦ ᐃᑲᔫᑎᓄᑦ 
ᐊᑐᐊᒐᓂᑦ, ᓴᖅᑭᑕᐅᔪᓐᓇᖅᐳᑦ ᓄᓇᓕᖕᓂᑦ ᒐᕙᒪᒋᔭᓂᑦ ᓄᓇᓕᕆᓂᐊᕐᓗᑎᒃ. 
 

(d) ᓄᓇᑦ ᐊᐅᓚᑕᐅᔪᑦ ᓄᓇᓕᖕᓄᑦ ᒐᕙᒪᑐᖃᖅᑯᓐᓄᓪᓘᓐᓃᑦ 
ᐱᕙᓪᓕᐊᑎᑕᐅᔪᓐᓇᖕᓂᐊᖅᐳᑦ ᓄᓇᕗᑦ ᒐᕙᒪᒃᑯᖏᓐᓄᑦ, ᐊᑭᓕᒫᖓᓐᓂᑦ 
ᐅᑎᕐᕕᐅᓂᖕᒧᑦ ᐊᖏᕈᑎᑕᖃᖅᐸᑦ. 

 
2. ᓄᓇᓕᕆᓂᖕᒧᑦ ᐊᑐᕐᑐᐊᒐᒃᓴᑦ ᓄᓇᓕᖕᓄᑦ ᑎᒥᐅᔪᓄᑦ 

 
ᒥᓂᔅᑕ ᑮᓇᐅᔭᓕᕆᔨᒃᑯᓐᓄᑦ ᐊᖏᖅᓯᔪᓐᓇᖅᐳᑦ ᐊᑐᕐᑐᐊᕈᑎᒃᓴᓂᑦ ᓄᓇᓕᖕᓂᑦ ᑎᒥᐅᔪᓄᑦ 
ᐊᖏᕈᑎᑎᒍᑦ ᓄᓇᓕᕆᔾᔪᑎᒃᓴᓄᑦ, ᒪᓕᒡᓗᑎᒃ ᐆᒥᖓ ᐊᑐᐊᒐᒥᑦ. 
 

3. ᓄᓇᓕᕆᓂᖕᒧᑦ ᐊᖏᕈᑎᑖᕋᓲᑎᑦ 
 
(a) ᓄᓇᓕᕆᓂᖕᒧᑦ ᐊᖏᕈᑎᑖᕋᓲᑏᑦ ᓄᓇᓕᖕᓂᑦ ᑎᒥᐅᔪᓂᑦ ᐃᑲᔪᖅᑐᖅᑕᐅᓂᐊᖅᐳᑦ 

ᐱᓕᕆᐊᓄᑦ ᐱᕙᒌᔭᐅᑎᑎᒍᑦ ᐃᓚᐅᓪᓗᓂ, ᑭᒡᓕᖃᕋᓂ, ᐅᑯᓄᖓ; 
 
(i) ᐱᕕᒃᓴᖓ ᓴᓇᔭᐅᓂᒃᓴᖏᓪᓗ ᐱᓕᕆᐊᑉ; 
(ii) ᐊᑐᕐᑕᐅᔪᒪᔪᑦ ᓄᓇᐃᑦ ᐊᔾᔨᒌᙱᑦᑑᑎᓪᓗ; 
(iii) ᐊᒥᓲᓂᖏᑦ ᐃᓂᒃᓴᐃᑦ ᓄᓇᖁᑎᒋᔭᓪᓗ ᐱᓕᕆᐊᒧᑦ; 
(iv) ᐱᓕᕆᐊᓄᑦ ᓇᓗᓇᐃᔭᐃᑎᑦ ᐃᓚᐅᓪᓗᑎᒃ ᓇᒦᓐᓂᖏᑦ ᑮᓇᐅᔭᓕᐅᕈᑕᐅᓲᓪᓗ; 
(v) ᐱᕙᒌᔭᐅᑎ ᓄᓇᔪᑦ ᐊᖏᖅᑕᐅᓯᒪᔪᖅ ᐱᕙᒌᔭᐃᓂᖕᒧᑦ ᐱᖁᔭᑎᒍᑦ ᓄᓇᑦ 

ᑕᐃᔭᐅᓂᖏᓐᓄᓪᓗ ᐱᖁᔭᑎᒍᑦ; 
(vi) ᓇᓗᓇᐃᔭᖅᓯᒪᔪᒥᑦ ᐊᒥᐊᒃᑯᒋᔭᐅᔪᓂᑦ ᓄᓇᓕᖕᓂᑦ ᑎᒥᐅᔪᑦ ᓄᓇᓕᕆᓂᖕᒧᑦ 

ᑮᓇᐅᔭᖏᓐᓂᑦ; 
(vii) ᐊᑭᓕᖅᑐᐃᔾᔪᑎᒃᓴᕆᔭᐅᔪᒪᔪᑦ; 
(viii) ᓇᓗᓇᐃᔭᖅᓯᒪᔪᓂᑦ ᓇᓚᐅᑦᑖᖅᓯᒪᔪᑦ ᐱᓕᕆᐊᓄᑦ ᐊᑭᓕᒐᒃᓴᐃᑦ ᑮᓇᐅᔭᓕᐊᓪᓗ, 

ᐃᓚᐅᓪᓗᑎᒃ ᓂᕆᐅᒋᔭᑦ ᐊᐃᑦᑑᑏᑦ ᐃᑲᔫᓯᐊᓪᓗ; 
(ix) ᓇᓚᐅᑦᑖᕐᓯᒪᔪᒥᑦ ᐱᔾᔪᑎᒥᑦ ᐊᑭᐊᓂᒡᓗ ᓄᓇᐅᑉ ᓯᓚᑖᓃᑦᑐᓄᑦ ᑖᒃᓰᔭᐅᑎᓂ; 

ᐊᒻᒪᓗ 
(x) ᖃᓄᖅ ᐊᑐᕐᑕᐅᔪᑦ ᐊᑐᕈᓐᓃᖅᑎᑦᑎᓂᖕᒥᑦ ᓄᓇᒥᑦ. 
 

(b) ᐱᐊᓂᒃᓯᒪᑦᑎᐊᖅᑐᑦ ᐱᓕᕆᐊᓄᑦ ᐱᕙᒌᔭᐅᑏᑦ ᓇᒃᓯᐅᑎᔭᐅᓯᒪᔭᕆᐊᓖᑦ ᓯᑎᐱᕆ 30 
ᐊᕐᕌᒍᒥᑦ ᓴᓇᓯᒋᐊᓚᐅᖅᑳᕋᑎᒃ ᓄᓇᓕᕆᓂᖕᒧᑦ ᐱᓕᕆᐊᓂᑦ, ᒥᓂᔅᑕᐅᑉ ᑐᒡᓕᐊᓄᑦ. 

 
4. ᐊᔪᙱᑦᑐᑦ ᐊᖏᕈᑎᓄᑦ 

 
(a) ᐊᔪᙱᓐᓂᐊᕐᓗᑎ ᐊᖏᕈᑎᑎᒍᑦ ᑮᓇᐅᔭᖃᖅᑎᑕᐅᓂᖅ ᓄᓇᕗᑦ ᒐᕙᒪᒃᑯᖏᓐᓂᑦ ᑖᒃᑯᐊ 

ᓄᓇᓕᖕᓂᑦ ᑎᒥᐅᔪᑦ ᒪᓕᒐᑎᒍᑦ ᐊᑐᕐᑐᐊᕈᓐᓇᖕᓂᖃᕆᐊᖃᖅᑐᑦ ᐊᑯᓂᐅᔪᒥᑦ 
ᓄᓇᓕᕆᔾᔪᑎᒃᓴᓄᑦ; ᐊᒻᒪᓗ 

(b) ᓄᓇᓕᕆᓂᖕᒧᑦ ᐱᓕᕆᐊᑦ ᐃᒪᐃᑦᑕᕆᐊᓖᑦ: 

 
(i) ᓄᓇᓖᑦ ᒐᕙᒪᒃᑯᖏᑦᑕ ᓄᓇᖁᑎᖏᑦᑕ ᐃᓗᐊᓃᓪᓗᓂ; 
(ii) ᐱᔨᑦᑎᕋᐅᑎᑖᕐᓗᑎᑦ (ᓲᕐᓗ ᐊᖅᑯᑎᑦ ᐊᒻᒪᓗ/ᐅᕝᕙᓘᓐᓃᑦ ᓱᓪᓗᓕᒃᑯᑦ 

ᐃᒪᓖᑦ/ᑯᕕᖅᑕᓲᑦ) ᐱᔨᑦᑎᕋᐅᑎᖃᐅᑎᖏᑦᑐᓂᑦ ᐊᑐᐃᓐᓇᐅᔪᓂᒡᓘᓐᓃᑦ 
ᐱᕙᓪᓕᐊᔭᕆᐊᒃᓴᖅ ᐃᒡᓗᒋᔭᒃᓴᓄᑦ, ᐃᒡᓗᕐᔪᐊᓄᑦ, ᓴᓇᕝᕕᒃᓴᓄᑦ ᑭᒃᑯᓕᒫᓄᓪᓗ 
ᐊᑐᒐᒃᓴᓂᑦ; 

(iii) ᓄᓇᒦᓪᓗᑎᒃ ᐱᓕᕆᐊᖃᖅᑎᐅᔪᓂᑦ ᐊᒻᒪᓗ/ᐅᕝᕙᓘᓐᓃᑦ ᐊᐅᓚᑦᑎᔨᐅᔪᑦ 
ᓄᓇᓖᑦ ᑎᒥᖁᑎᖏᓐᓂᑦ. 
  

(c) ᓄᓇᓕᕆᓂᖕᒧᑦ ᐊᖏᕈᑏᑦ ᐊᑐᐃᓐᓇᐅᖏᑦᑐᑦ ᐅᑯᓄᖓ: 
 
(i) ᓄᓇᑖᕈᑎᒧᑦ ᓄᑖᓂᑦ ᑭᒃᑯᓕᒫᓄᑦ ᐱᔨᑦᑎᕋᖏᑉᐸ ᓄᓇ; 
(ii) ᐱᓕᕆᐊᑦ ᓱᓪᓗᒃᑯᑦ ᐱᔨᑦᑎᕋᖅᑕᐅᔪᑦ ᓄᓇᒥᑦ ᓱᓪᓗᓕᖏᓐᓄᑦ; ᐊᒻᒪᓗ 
(iii) ᐱᓕᕆᐊᑦ ᐊᑭᓕᖅᓱᖅᑕᐅᔪᑦ ᐊᓯᖏᓐᓂᑦ ᑎᒥᐅᔪᓂᑦ ᓄᓇᓕᖕᓂᑦ ᑎᒥᐅᙱᑦᑐᑦ 

ᓇᓗᓇᐃᔭᖅᓯᒪᔪᑦ ᐅᕙᓂ ᐊᑐᐊᒐᒥᑦ. 
 

5. ᐊᔪᙱᑦ 
 
(a) ᐊᖏᕈᑎᒧᑦ ᐊᖏᖅᑕᐅᔪᓐᓇᕈᑕᐅᔪᑦ 

 
(i) ᕿᒥᕐᕈᑎᓪᓗᒋᑦ ᐱᓇᔫᑎᒃᓴᓂᑦ ᐊᖏᕈᑎᒧᑦ ᐊᖏᖅᑕᐅᓂᒃᓴᒧᑦ, ᑲᑎᒪᔨᕋᓛᑦ 

ᐃᓱᒪᒋᓂᐊᖅᐸᔾᔪᒃ ᑮᓇᐅᔭᑎᒍᑦ ᐊᑦᑕᖕᓇᖕᓂᖓᓂ ᓄᓇᕗᑦ ᒐᕙᒪᒃᑯᖏᓐᓄᑦ, 
ᐃᓚᐅᓪᓗᑎᒃ: 
 
• ᐊᑐᕐᑐᐊᕐᑎᑦ ᐊᑭᓕᕐᓱᐃᔪᓐᓇᕋᔭᖕᒪᖔᑦ ᐊᖏᕈᑎᐊᓂᑦ; 
• ᐱᕙᓪᓕᐊᔭᐅᔪᒪᔪᖅ ᐊᕐᕌᒍᓄᑦ ᐱᖓᓱᑦ ᐅᖓᑖᓅᙱᑦᑐᖅ ᐃᓂᒃᓴᓕᐅᕐᓗᑎᒃ 

ᓄᓇᓕᖕᓄᑦ; 
• ᐱᔭᐅᔪᒪᔪᑦ, ᐊᑭᑐᓗᐊᙱᑦᑐᓪᓗ, ᓄᓇᓕᐊᖑᓯᒪᔪᑦ; ᐊᒻᒪᓗ 
• ᐊᑭᓕᒃᓴᖃᐅᑎᖃᕐᐸᒡᓂᑯᐊ ᑮᓇᐅᔭᓕᕆᔪᓐᓇᖕᓂᖏᓪᓗ ᓄᓇᓖᑦ ᑎᒥᖁᑖᓄᑦ. 
 

(ii) ᓄᓇᓕᕆᓂᖕᒧᑦ ᐱᓕᕆᐊᒃᓴᐃᑦ ᒪᓕᖕᓂᐊᖅᐳᖅ ᒐᕙᒪᑐᖃᖅᑯᑦ ᓄᓇᕗᓪᓗ 
ᒪᓕᒐᖁᑎᖏᓐᓂᑦ ᑐᕌᖓᔪᒃ ᑭᒃᑯᓕᒫᓄᑦ ᖃᓄᐃᙱᑦᑎᐊᕐᓂᖏᓐᓄᑦ 
ᐊᑦᑕᖕᓇᖅᑕᐃᓕᒪᓂᖏᓐᓄᓪᓗ. 

 
6. ᐊᖏᕈᑎᒧᑦ ᐊᑐᕆᐊᓖᑦ ᒪᓕᒋᐊᓖᓪᓗ 

 
(a) ᐊᖏᕈᑎᒃᑯᑦ ᐊᑐᕐᑐᐊᕈᑏᓪᓘᓐᓃᑦ ᐊᑐᖅᑕᐅᓂᐊᖅᐳᑦ ᐱᕙᓪᓕᐊᔾᔪᑎᒃᓴᓄᑦ ᐊᑭᖏᓐᓄᑦ 

ᐊᖏᖅᑕᐅᓯᒪᔪᒧᑦ ᐱᓕᕆᐊᒧᑦ. 

(b) ᓄᓇᓕᕆᓂᖕᒧᑦ ᐊᖏᕈᑖ ᒪᓕᖕᓂᐊᖅᐳᑦ ᑎᓕᐅᕈᑎᓂᑦ ᐊᖏᖅᑕᐅᓯᒪᔪᑦ ᑮᓇᐅᔭᓂᑦ 
ᐊᐅᓚᑦᑎᔨᒃᑯᑦ ᑲᑎᒪᔨᖏᓐᓄᑦ. 
 

(c) ᕿᑐᕐᖏᐅᕈᑎᓄᑦ ᐊᑭᓕᒐᒃᓴᐃᑦ ᐋᖅᑭᒃᑕᐅᖃᑦᑕᖕᓂᐊᖅᐳᑦ ᑮᓇᐅᔭᓕᕆᔨᒃᑯᓐᓄᑦ. 
 

(d) ᐅᑯᐊ ᐊᑐᕆᐊᓖᑦ ᒪᓕᒋᐊᓖᓪᓗ ᑐᕌᖓᔪᑦ ᐊᖏᕈᑎᑎᒍᑦ ᐊᑭᓕᐅᑎᒃᓴᓄᑦ; 
 
(i) ᐊᑭᓕᐅᑎᒃᓴᐃᑦ ᐋᖅᑭᒃᑕᐅᓂᐊᖅᐳᑦ ᑲᑎᒪᔨᕋᓛᓄᑦ ᐅᖓᑖᓅᔾᔮᓇᓂᓗ ᐊᕐᕌᒍᑦ 

15; 
(ii) ᐊᖏᕈᑎᑦ ᐊᑭᓕᖅᓱᖅᑕᐅᖃᑦᑕᖕᓂᐊᖅᐳᑦ ᓄᓇᓖᑦ ᑎᒥᖁᑖᑕ ᓄᓇᓕᕆᓂᖕᒧᑦ 

ᑮᓇᐅᔭᖁᑎᖏᑦᑎᒍᑦ ᒪᓕᒡᓗᑎᒃ ᐊᑐᕆᐊᓕᖕᓂᑦ ᐊᖏᕈᑎᓂᑦ 
ᐊᑐᕐᑐᐊᕈᑏᓪᓘᓐᓃᑦ; ᐊᒻᒪᓗ  

(iii) ᐊᑭᓖᓵᓕᓂᖅ ᐊᑭᓕᒐᒃᓴᓕᐅᖅᑕᐅᒃᑲᓐᓂᙱᑦᑐᐃᓐᓇᕆᐊᓕᒃ ᖃᖓᑐᐃᓐᓇᖅ. 
 

7. ᐊᑭᓕᐅᑎᒃᓴᓄᑦ ᐱᓕᕆᔾᔪᓰᑦ 
 
(a) ᓄᓇᓖᑦ ᑎᒥᖁᑎᖏᑦ ᐋᖅᑭᒃᓯᓯᒪᒃᐸᑕ ᐊᖏᕈᑎᑎᒍᑦ ᐊᑐᕐᑐᐊᕈᑎᑎᒍᓪᓘᓐᓃᑦ, ᒥᓂᔅᑕᐅᑉ 

ᑐᒡᓕᐊ ᑮᓇᐅᔭᓕᕆᔨᒃᑯᓐᓄᑦ ᓄᐊᑦᑎᓇᓱᖕᓂᐊᖅᐳᑦ ᐊᑭᐊᒃᑯᓂᑦ ᐊᑭᓕᒃᓴᕆᔭᑦ ᓄᓇᕗᑦ 
ᒐᕙᒪᒃᑯᖏᓐᓄᑦ; 

 
(b) ᐱᓇᔪᓚᐅᕋᓗᐊᕐᓗᑎᒃ ᐊᑭᓕᒃᓴᕆᔭᓂᑦ ᓄᓇᕗᑦ ᒐᕙᒪᒃᑯᖏᓐᓄᑦ ᐊᖏᕈᑎᑎᒎᖅᓯᒪᔪᓂᑦ, 

ᒥᓂᔅᑕᐅᑉ ᑐᒡᓕᐊ ᑮᓇᐅᔭᓕᕆᔨᒃᑯᓐᓄᑦ ᖃᓄᐃᓕᐅᕈᑎᒃᓴᓕᐅᖕᓂᐊᖅᐳᖅ ᒪᓕᒡᓗᓂ 
ᑎᓕᐅᕆᔾᔪᑎᓂᑦ ᐊᖏᖅᑕᐅᓯᒪᔪᑦ ᑮᓇᐅᔭᓂᑦ ᐊᐅᓚᑦᑎᔨᒃᑯᑦ ᑲᑎᒪᔨᖏᓐᓄᑦ. 

 
8. ᑮᓇᐅᔭᓄᑦ ᐊᖏᕈᑕᐅᓯᒪᔪᑦ 

 
ᑮᓇᐅᔭᓄᑦ ᐊᖏᕈᑎᓂᑦ ᑐᒃᓯᕋᐅᑏᑦ ᓄᓇᕗᒻᒥᑦ ᒐᕙᒪᒃᑯᖏᓐᓄᑦ ᓄᓇᓕᕆᓂᖕᒧᑦ 
ᐱᓕᕆᐊᒃᓴᒥᑦ ᐊᑐᕐᓂᐊᕐᐳᑦ ᑎᑎᕋᖅᓯᒪᔪᑦ 4-ᒥᓪᓗ 5−ᒥᓪᓗ. 
 

9. ᓄᓇᓕᕆᓂᖕᒧᑦ ᐊᑐᕐᑐᐊᕈᑎᓄᑦ ᒪᓕᒐᕋᓛᑦ 
 
(a) ᐊᖏᕈᑎᑖᕈᓐᓇᕐᓂᐊᕐᓗᓂ, ᓄᓇᓖᑦ ᑎᒥᖁᑎᖏᑦ ᑲᔪᓯᑎᑦᑎᓯᒪᔭᕆᐊᓖᑦ ᓄᓇᓕᕆᓂᖕᒧᑦ 

ᐊᑐᕐᑐᐊᕈᑎᓄᑦ ᒪᓕᒐᕋᓛᓂᑦ ᐊᖏᖅᑕᐅᓯᒪᓗᓂ ᒥᓂᔅᑕᒧᑦ ᓄᓇᓕᖕᓂᑦ ᒐᕙᒪᒃᑯᓐᓂᓪᓗ 
ᐱᔨᑦᑎᕋᖅᑎᒃᑯᓐᓄᑦ. 
 

(b) ᓄᓇᓕᖕᓂᑦ ᑎᒥᐅᔪᑦ ᑐᒃᓯᕋᕌᖓᒥᒃ ᓄᓇᓕᕆᓂᖕᒧᑦ ᐊᖏᕈᑎᒃᑯᑦ ᓄᓇᕗᑦ 
ᒐᕙᒪᒃᑯᖏᓐᓂᑦ, ᒥᓂᔅᑕ ᓄᓇᓕᖕᓂᑦ ᒐᕙᒪᒃᑯᓐᓂᓪᓗ ᐱᔨᑦᑎᕋᖅᑎᒃᑯᑦ ᐃᓱᒪᒋᓂᐊᖅᐸᔾᔪᒃ 
ᑲᑎᒪᔨᕋᓛᑦ ᐊᑐᖅᑕᐅᖁᔭᖏᑦ ᐊᖏᖅᑕᐅᖅᑳᓚᐅᕋᓂ ᓄᓇᓕᕆᓂᖕᒧᑦ ᐊᑐᕐᑐᐊᕈᑎᓄᑦ 
ᒪᓕᒐᕋᓛᖓ. 

 
10. ᖁᔭᓈᖅᓯᓂᖅ ᐊᑭᓕᖅᑐᐃᔨᐅᑉ ᐊᖏᕈᑖᓂ 

ᒥᓂᔅᑕ ᖁᔭᓈᖅᓯᔪᓐᓇᖅᐳᖅ ᐊᑭᓕᖅᑐᐃᔩᑦ ᐊᖏᕈᑎᖏᓐᓂᑦ ᓄᓇᓕᕆᓂᖕᒧᑦ ᐊᖏᕈᑖᓂ 
ᓇᓗᓇᐃᔭᖅᓯᒪᔪᑦ ᓄᓇᓕᐸᐅᔭᐃᑦ, ᓄᓇᓖᑦ ᓄᓇᓕᕋᓛᓪᓗ ᐱᖁᔭᖓᑎᒍᑦ, ᕼᐋᒻᓚᑦᑯᑦ 
ᐱᖁᔭᖓᑎᒍᓪᓗᑦ. 
 
 
 

 
11. ᐃᓛᒃᑰᖅᑐᓄᑦ ᐊᑐᖅᑐᐊᕐᓂᖅ 

 
ᒥᓂᔅᑕ ᓄᓇᓕᖕᓂ ᒐᕙᒪᒃᑯᓐᓂᓪᓗ ᐱᔨᑦᑎᕋᖅᑎᒃᑯᓐᓄᑦ ᐃᓱᒪᒋᓂᐊᖅᐸᐅᒃ ᐊᑐᕆᐊᓖᑦ 
ᑎᑎᕋᖅᓯᒪᔪᑦ 4-ᒥᑦ 5−ᒥᓪᓗ ᐊᖏᖅᓯᓂᐊᕐᓗᓂ ᐊᑯᓂᐅᔪᒧᑦ ᐊᑐᕐᑐᐊᕐᓂᖕᒧᑦ ᒪᓕᒐᕋᓛᓂᑦ 
ᑖᒃᑯᐊ ᓄᓇᓖᑦ ᑎᒥᖁᑎᖏᑦ ᐊᑐᕐᑐᐊᙱᑉᐸᑕ ᓄᓇᕗᑦ ᒐᕙᒪᒃᑯᖏᓐᓂᑦ. 
 

12. ᓄᓇᓕᕆᓂᖕᒧᑦ ᑲᒥᓯᓇᐅᑉ ᓄᓇᖁᑖᓃᑦᑐᓂᑦ ᐃᓛᒃᑰᖅᑐᓄᑦ ᓄᓇᓕᕆᕙᒃᑐᓄᑦ 
 
(a) ᓄᓇᕗᑦ ᒐᕙᒪᒃᑯᖏᑦ ᐃᓛᒃᑰᖅᑐᓂᑦ ᓄᓇᓕᕆᕙᒃᑐᓂᑦ 

ᐊᕕᒃᑐᐃᒃᑲᓐᓂᕐᑎᑦᑎᔪᓐᓇᕐᑎᑕᐅᓂᐊᖅᐳᑦ ᓴᖅᑭᑦᑎᕙᒡᓗᑎᒡᓗ ᐊᖏᔪᓂᑦ ᓄᓇᒃᓴᓂᑦ 
ᑲᒥᓯᓇᐅᑉ ᓄᓇᖁᑖᓃᑦᑐᓂᑦ: 
 
(i) ᑐᒃᓯᕋᐅᑖ ᐊᖏᖅᑕᐅᓯᒪᓗᓂ ᓄᓇᓖᑦ ᒐᕙᒪᒃᑯᖏᓐᓂᑦ, ᒪᓕᒡᓗᑎᒡᓗ ᓄᓇᓖᑦ 

ᐱᕙᒌᔭᐅᑎᖏᓐᓂᑦ/ᓄᓇᒧᑦ ᐊᑐᕐᓂᖕᒧᑦ ᐱᕙᒌᔭᐅᑖᓂ ᓇᓗᓇᐃᒃᑯᓯᕐᓯᓂᖕᒧᓪᓗ 
ᒪᓕᒐᕋᓛᖏᓐᓂᑦ; 

(ii) ᓄᓇᓕᕆᓂᖕᒧᑦ ᐱᓕᕆᐊᒃᓴᐃᑦ ᒪᓕᖕᓂᐊᕐᐳᑦ ᐱᐅᓯᕆᔭᐅᔪᓂᑦ ᓄᓇᕗᑦ 
ᒐᕙᒪᒃᑯᖏᓐᓄ; 

(iii) ᓄᓇᓕᕆᓂᖕᒧᑦ ᐱᓕᕆᐊᑦ ᓄᓇᓄᑦ ᐊᑐᕐᑐᐊᒐᒃᓴᐃᑦ ᐊᑭᑭᓐᓂᕐᓴᐅᓂᐊᖅᑐᑦ 
ᐊᔾᔨᐸᓗᒋᓗᓂᐅᒡᓘᓐᓃᑦ ᓄᓇᓖᑦ ᑎᒥᖁᑎᖏᑦ ᓄᓇᓕᒥᑦ ᐋᖅᑭᒃᓱᐃᓇᔭᖅᐸᑕ; 

(iv) ᐊᑭᖓ ᓅᑕᐅᓗᓂ ᓄᓇᓖᑦ ᒐᕙᒪᒃᑯᖏᓐᓄᑦ ᒪᓕᒡᓗᑎᒃ ᑎᑎᕋᖅᓯᒪᔪᒥᑦ 14−ᒥᑦ 
ᓄᓇᕗᒻᒥᑦ ᐊᖏᕈᑖᓂᑦ. 

 
(b) ᒥᓂᔅᑕ ᓄᓇᓖᓪᓗ ᒐᕙᒪᒃᑯᖏᑦ ᐊᖏᕐᐸᑕ ᓂᐅᕕᐊᒃᓴᓂ ᐱᔪᒪᔪᖃᕐᓗᓂᓗ ᐃᓛᒃᑯᑦ 

ᓄᓇᓕᕆᓂᖕᒥᑦ, ᑐᒃᓯᕋᐅᑎᓂᑦ ᓴᖅᑭᑦᑎᓇᔭᖅᑐᑦ ᓄᓇᓕᕆᔪᒪᓇᔭᖅᑐᓂᑦ. ᐊᖏᖅᑕᐅᒃᐸᑦ 
ᑐᒃᓯᕋᐅᑦ, ᓄᓇᓖᑦ ᒐᕙᒪᒃᑯᖏᑦ ᐊᖏᕈᑎᑖᖕᓂᐊᖅᐳᑦ ᓅᓐᓂᐊᕐᓗᓂᔾᔪᒃ ᐊᑐᕐᑐᐊᕈᑎᒧᑦ 
ᑕᐃᔭᐅᓂᖓ ᓄᓇ ᐃᓛᒃᑰᖅᑐᒧᑦ ᓄᓇᓕᕆᕙᒃᑐᒧᑦ. ᒪᓕᒋᐊᓖᑦ ᓅᑦᑎᓂᖕᒧᑦ 
ᑲᒪᒋᔭᖃᖕᓂᐊᖅᐳᑦ ᓴᓇᔭᐅᓂᖓᑕ ᐱᐅᓯᖏᓐᓂᑦ ᐱᓕᕆᐊᓪᓗ ᐅᓪᓗᖅᓯᐅᑎᖏᓐᓂᑦ 
ᓄᓇᐅᓪᓗ ᓴᒃᑯᑕᐅᓂᖏᓐᓂᒡᓗ ᐊᑭᓕᖅᓲᓯᖏᓪᓗ ᐊᑐᖅᑕᐅᔪᑦ ᐃᓛᒃᑯᑦ 
ᓄᓇᓕᕆᔨᐅᔪᒥᑦ. 

 
13. ᓄᓇᕗᒻᒥ ᓇᖕᒥᓂᖃᖅᑐᓂᒃ ᐃᑲᔫᑎᓄᑦ ᐊᑐᐊᒐᖅ 

 
(a) ᓄᓇᓕᓕᒫᓂᑦ ᒐᕙᒪᐅᔪᑦ ᒪᓕᖕᓂᐊᖅᐳᑦ ᓄᓇᕗᒻᒥᑦ ᓇᖕᒥᓂᖃᖅᑐᓂᑦ ᐃᑲᔫᑎᓄᑦ 

ᐊᑐᐊᒐᓂᑦ ᑳᓐᑐᓛᒃᑖᕌᖓᒥᒃ ᓄᓇᓕᕆᔾᔪᑎᒃᓴᓄᑦ ᑖᒃᑯᐊᓗ ᓄᓇᕗᑦ ᒐᕙᒪᒃᑯᖏᑦ 
ᓇᑉᐸᖏᓐᓂᑦ ᐊᑭᑐᔫᑎᓄᑦ ᑮᓇᐅᔭᖃᖅᑎᑦᑎᓗᑎᒃ. ᐊᑐᕆᐊᓖᑦ ᓇᖕᒥᓂᖃᖕᓂᖕᒧᑦ 



ᐋᖅᑭᒋᐊᖅᑕᖅ:   
ᐃᓱᓕᕝᕕᒃᓴᖓ:  ᑎᓯᐱᕆ 31, 2020 
 ᒪᒃᐱᖅᑐᒐᖅ 10 ᒪᒃᐱᒐᕐᓂ 10 

ᐱᔭᐅᖔᕈᒪᔪᓪᓘᓐᓃᑦ ᑎᑎᕋᖅᓯᒪᓂᐊᖅᐳᑦ ᐊᖏᕈᑎᒥᑦ ᑖᒃᑯᖕᓇᙶᖅᑐᓂᑦ ᓄᓇᕗᑦ 
ᒐᕙᒪᒃᑯᖏᓐᓂᑦ ᓄᓇᓖᑦ ᒐᕙᒪᖏᓐᓂᒡᓗ. 
 

(b) ᓄᓇᓕᕆᓂᖕᒧᑦ ᐊᖏᕈᑏᑦ ᐊᑐᙱᑦᑐᑦ ᓄᓇᕗᒻᒥᑦ ᓇᖕᒥᓂᖃᖅᑐᓂᒃ ᐃᑲᔫᑎᓄᑦ 
ᐊᑐᐊᒐᓂᑦ. 

 
14. ᐊᑭᑐᓛᑦ ᓄᓇᒧᑦ ᐊᑭᒃᖠᒋᐊᕈᑎᒃᓴᓄᑦ ᐱᓕᕆᐊᒃᓴᑦ 

 
ᓄᓇᓕᕆᓂᖕᒧᑦ ᐊᑭᖏᑦ ᐊᑭᑐᔪᒻᒪᕆᐅᑎᓪᓗᒋᑦ ᐊᔾᔨᐅᙱᑦᑐᒥᑦ ᓄᓇᖃᒧᑦ ᓴᓇᔭᐅᓂᖏᓐᓄᓪᓗ 
(ᓲᕐᓗ ᐊᑭᑐᔪᑦ ᑐᐊᐸᑦ, ᑳᖅᑎᑦᑎᖃᑦᑕᖕᓂᖅ ᐊᖏᔪᓂᑦ ᑰᒡᕕᕐᓗᒃᑐᓂᑦ), ᓄᓇᕗᑦ ᒐᕙᒪᒃᑯᖏᑦ 
ᐃᑲᔫᓯᐊᖅᑎᑦᑎᑐᐃᓐᓇᕆᐊᓖᑦ ᓄᓇᓕᕆᔨᓄᑦ ᐃᑲᔪᖅᑐᐃᓗᑎᒃ ᓄᓇᑖᖕᓂᖕᒥᑦ 
ᐊᑭᑐᓗᐊᙱᑦᑐᒥᑦ. 

 
ᓄᓇᕗᒻᒥᑦ ᐊᖏᕈᑏᑦ 
 
ᑭᓱᑐᐃᓐᓇᖅ ᑕᕝᕙᓂ ᐊᑐᐊᒐᐅᔪᒥᑦ ᐊᓯᔾᔨᖅᑕᐅᔾᔮᙱᑦᑐᑦ ᒥᑭᓪᓕᑎᕆᓂᕐᒧᑦ 
ᐊᖏᔪᖅᑳᖑᔭᕆᐊᖃᕐᓂᓄᑦ ᓄᓇᕗᒻᒥ ᓄᓇᑖᕈᑎᓂᒃ ᐊᖏᕈᑎᐅᔪᒥᑦ. ᐊᖏᕈᑎᐅᔪᖅ 
ᓯᕗᓪᓕᖅᐹᕈᑕᐅᓂᐊᖅᑐᖅ ᑖᔅᓱᒥᖓ ᐊᑐᐊᒐᐅᔪᒥᑦ. 
 
ᑮᓇᐅᔭᐃᑦ ᐊᑐᖅᑕᐅᔪᓐᓇᖅᑐᑦ 
 
ᑮᓇᐅᔭᖃᕐᕕᐅᔭᕆᐊᓖᑦ ᐅᑯᑎᒎᓇᖅ ᐊᑐᐊᒐᑎᒍᑦ ᑭᓯᐊᓂ ᐊᖏᖅᑕᐅᒃᐸᑕ ᒪᓕᒐᓕᐅᕐᕕᒃᑎᒍᑦ 
ᐊᑐᐃᓐᓇᖅᑕᖃᕐᐸᓪᓗ ᑮᓇᐅᔭᓂᑦ ᐊᑐᒐᒃᓴᓂᖔᖅᑐᓂᑦ. 
 
ᒥᓂᔅᑕᐅᔪᑦ ᐱᔪᓐᓇᐅᑎᖏᑦ 
 
ᓇᐅᒃᑯᑐᐃᓐᓇᖅ ᑕᕝᕙᓂ ᒪᓕᒐᕐᒥ ᖃᓄᑐᐃᓐᓇᖅ ᐅᓂᒍᑎᖃᕆᐊᖃᙱᓚᑦ 
ᐃᓱᓕᕝᕕᖃᖅᑎᑦᑎᓗᑎᒃ ᐱᔪᓐᓇᐅᑎᖏᒍᑦ ᒥᓂᔅᑕᐅᔪᓄᑦ. 
 
ᐊᑐᕈᓐᓇᐃᓪᓕᑎᑕᐅᓇᔭᕐᓂᖓᓄᑦ ᑎᑎᕋᖅᓯᒪᓂᖓ 
 
ᐅᓇ ᐊᑐᐊᒐᖅ ᐊᑐᕐᓂᐊᖅᑐᖅ ᐅᓪᓗᕐᒥ ᐊᑎᓕᐅᑕᐅᓚᐅᖅᑎᓪᓗᒍ ᑎᓯᐱᕆ 31, 2020-ᒧᑦ 
ᑎᑭᓪᓗᒍ. 
 
 
 
 
 
ᐲᑕ ᑕᑉᑑᓇ, ᓯᕗᓕᖅᑎ 

